
Ongi etorri Iruñeko Udaleko haurren eta familien udal-zerbitzuko 2022-2023ko ikasturteko memoriara.

Ikasturte hau funtsezkoa izan da COworkids finkatzeko. 2021eko urtarrilean programa abiatu zenetik, artatutako familia- 
eta haur-kopurua modu esponentzialean handitu da. Betiere, eskainitako zerbitzuaren kalitateari eutsiz, Iruñeko hamalau 
auzoetan zuzenean lan egiten duen udal-lantaldeari esker.

2023an COworkidsen parte-hartu duten familien gogobetetzea egiaztatzeko aukera izan dugu Iruñeko Udaleko Estrate-
gia Bulegoarekin eta Nafarroako Unibertsitate Publikoko Gizarte Laneko graduko ikasleekin elkarlanean egindako inkesta 
baten bitartez. Inkesten arabera: 

Kopuruei erreparatzen badiegu:

COworkidsen parte hartzen duten 
familien % 96,8  pozik daude 
programako langile publikoen 

lantaldearekin: % 58,6 oso pozik eta 
% 38,2 nahikoa pozik. 

Ongietorria

COworkidsen parte hartzen 
duten familien % 95,4 pozik 
daude udal-programarekin: 
% 60,5 oso pozik eta % 34,9 

nahikoa pozik.
😃 😁

Kopuruetatik haratago, ikasturteak honako ezaugarri hauek izan ditu: 

o Prebentzio-protokoloa finkatu da eta COworkidseko Gizarteratzeko Lantalde teknikoaren eta gizarte zerbitzuen, 
ikastetxeen eta osasun etxeen arteko sare-lana indartu da, jarraipen pertsonalizatuaren bidez, kasuak bideratuzeta 
Haurren Sareetan parte-hartuz.

o Haurrek eta nerabeek parte-hartzeko espazioak zabaldu dira: Iruñeko 20 ikastetxetako 440 haur eta neraberi 
inkestak egin zaizkie Haur eta Nerabeen II. Planaren diagnostikorako, UNICEF Españako partaidetza-organoen VII. 
estatuko topaketan parte-hartu dugu, Brusela helmuga Erasmus+ programa sendotu da, UNICEF Nafarroako Komi-
teak antolatutako haurtzaroaren foroan parte-hartu dugu eta haurren eskubideen aldeko zeharkako lana egin dugu 
hiriko hamalau auzoetan.  

o Jarduera berriak txertatu ditugu, familien eskaerak oinarri hartuta. 3 eta 5 urte bitarteko haurrendako jolasak, Nera-
be-kontuak 13 eta 17 urte bitartekoendako, Minecraft Education Edition eta afrikar dantzak izan dira COworkidsen 
asteroko programazioa osatu duten jarduerak. 

o Boluntariotza indartu da, Pamplonistas udal-programa berriaren sorrerari esker. Guztira, 247 lagun aritu dira elkar-
lanean COworkidsen 2022-2023ko ikasturtean. 

Jarduera-memoria honekin mugarri eta kopuru horiek zertan gauzatu diren zehazki ezagutzera gonbidatzen zaituztegu. 
Baina, batez ere, zuk 2022-2023ko ikasturtean parte hartu duten haur eta nerabeek nola disfrutatu duten ezagutzea nahi 
dugu. 

Mila esker programa honen parte izateagatik

COworkidseko lantaldea  

eta Carlos Salvador Herritarrekiko Harremanetako, Partaidetzako eta Adinekoendako Zinegotzi Ordezkaria

24.654

14 auzoetan arratsaldero artatutako 993 pertsonetatik, 
guztira 1.949 izen-emate erregistratu dira honako 

jarduera hauetan:

izen-emate 
ESKOLA-LAGUNTZAKO 

jardueretan

eman dira 14 auzoetan, astelehenetik ostiralera

izen-emate 
HAURRENDAKO JOLASAK 
(3-5 urte), SORMENA ETA 
JOKO ANITZAK (6-12 urte) 
ETA NERABE-KONTUAK 
(13-17 urte) jardueretan

izen-emate KIROL 
jardueretan (saskibaloia, 

futbola, xakea, euskal 
pilota, zumba eta Afrikako 

dantzak)

izen-emate 
KULTURA ETA TEKNO-
LOGIA JARDUERETAN 

(antzerkia, Minecraft, 3D 
diseinua eta Erasmus+). 

Auzoz auzo
Programaren lehentasunezko jardueretako bat Sormen-laborategia eta Joko 
Anitzak jarduera da, prebentzioa zein haurren partaidetza lantzeko espazio ezin 
hobea baita. Talde-jardueren bidez, eskulanen bidez, partaidetza-dinamiken bi-
dez eta beren sormen-potentziala garatuz, haurrek 2030 Agendako Garapen 
Jasangarrirako Helburuak eta Haurren Eskubideen Hitzarmena lantzen dituzte.

Klima-aldaketa murrizten laguntzea, gure planeta zaintzea eta gure ingurunea 
hobetzeko konponbideak ematea: horra gure Sormen-laborategiaren eta Joko 
Anitzen ardatza.

COworkidseko Koordinazio taldeak Iruñeko hamalau auzoetan ikasturtean ze-
harka landuko diren oinarrizko gaiak identifikatzen ditu. Lehentasun horiek oi-
narri hartuta, Pedagogia alorrak proposamen metodologikoak prestatzen ditu 
hilero, eta, ondoren, Gizarteratzeko lantalde teknikoak auzo eta talde bakoitzera 
egokitzen ditu horiek. 

2022-2023ko ikasturtean Garapen Jasangarrirako 3. Helburua (Osasuna eta 
ongizate emozionala) eta 10.a (Desberdinkerien murrizketa) izan ditugu ardatz. 
Funtsean desgaitasuna eta belaunaldiarteko harremanak landu dira.

Ezagutu, auzoz auzo, nola landu ditugun gai horiek. Jarraian, auzo bakoitzean 
egindako jarduera guztien artean hautatutako sorta txiki bat aurkeztuko dizugu 
auzoz auzoko hurrenkera alfabetikoan. Gure Gizarteratzeko lantalde teknikoak 
kontatutako jarduerak. 

AZPILAGAÑA

MUNDU OSOKO JOLASAK 
AZTERTUZ  
Ikasturte hasieran munduan barnako bidaia zora-
garri bati ekin genion elkar hobeki ezagutzeko eta 
loturak sendotzeko. 
Haur bakoitzak bere jatorrizko herrialdeko jolas 
adierazgarri bat aurkeztu zigun, eta hala, denon 
artean gure kulturen zatitxo bat partekatzeko 
aukera izan genuen.

FREDIK EMOZIOAK ERAKUSTEN DIZKIGU 
Azpilagañan Fredi Munstroaz baliatu ginen emozioak aztertzen eta adierazten laguntzeko. Belkro batekin emozio bakoit-
zaren izena zuten txartelak itsatsi genituen haurren esanetan emozio horiek sentitzen zituzten gorputzeko ataletan: bel-
durra sabelean? eta eskuetan? Edo eztarriko korapilo hura... Denok antzeko emozioak sentitzen ditugula ohartu ginen eta 
gure istorioak partekatu genituen. Gure emozioak antzematen eta gainerakoekiko enpatia sentitzen ikasi genuen.

GURE AITON-AMONEN JOLASAK  
Haurrak haien aiton-amonei haurtzaroan jolasten zituzten jolasei buruz galdetuz jolas tradizionalen 
historian murgiltzera gonbidatu genituen gero denon artean partekatzeko. 
Hurrengo egunetan lanari ekin genion txapa- eta kanika-lehiaketa horiek eta txingoketako  jauzi be-
reziak antzeratzeko.

PIRATEN ABENTURA 
Handizki ospatu genituen Inauteriak. Hasteko pirata-mozo-
rro batzuk diseinatu genituen eta ondoren mapaz, kodez eta 
altxorrez beteriko mundu batera eraman gintuen ginkana-pi-
rata zirraragarri batean murgildu ginen.  Buru-argitasunez eta 
talde-lanean arituz igarkizunak asmatu eta trebetasun-pro-
bak gainditu genituen altxorraren kutxa aurkitzea lortu ge-
nuen arte!

¿QUÉ HACEMOS?

BUZTINTXURI

PLASTILINAZKO 
MASTERCHEF LEIHAKETA 
Buztintxurin sorkuntza gastronomikoak 
beste maila batera eraman genituen 
Iruñeko plastilinazko menu lehiaketa 
zirraragarrienarekin, haurrak elikadu-
ra osasuntsu baten inguruan sentsi-
bilizatuz. Ekitaldi paregabe horretako 
parte-hartzaileak testuraz eta kolorez 
beteriko mundu batean murgildu ziren 
eta sukaldaritzako aurkezpenik harriga-
rrienak sortu zituzten, plastilina osagai 
nagusi gisa hartuta.

GURE INGURUNEAN 
ONGIZATE EMOZIONALA 
SUSTATUZ  

Haurrek postalak sortu eta, bertan, haien kideen ezaugarri po-
sitiboak idatzi zituzten. Gure hitzek besteei distira egiteko gai-
tasuna dutela eta besteen ezaugarri positiboak nabarmentzea 
gure arteko loturak indartzen dituela ikusi genuen, gure inguruan 
laguntza-giroa sortuz. 

BRAILLE HIZKUNTZA IKASTEN 
Sormen-laborategian haurrek irakurketa- eta idazketa-sistema hori aztertu zuten. Inprimatutako kar-
toi meheak eta plastilina erabiliz, ukimenaren bidezko irakurketa praktikatu zuten, gure izenak eta 
zenbait hitz erraz idatziz
Jolasaren bidez eta braille hizkuntza aztertuz, haurrek ikusmen-urritasuna duten pertsonen beharrei 
eta inklusioaren garrantziari buruzko kontzientzia handiagoa hartu zuten

EMOZIOEN MUNSTROAK: 
GURE ONGIZATEA 
PLASTILINAREKIN LANDUZ 
Buztintxuriko haurrak artista bihurtu ziren 

eta hainbat  emozio irudikatzen dituzten askotariko munstroak 
hezurmamitu zituzten.  Haur bakoitzak bere irudimena aske ut-
ziz, bere munstroei itxura eman zien, era horretan, alaitasuna, 
atsekabea, beldurra eta beste emozio asko islatuz. Gure plas-
tilinazko munstroak gure bizitzan bizi izan ditugun emozioak 
ulertzeko lagun baliotsu bihurtu ziren.

ALDE ZAHARRA 

BAKEAREN TXOKOA  
Alde Zaharreko COworkidsen gure bakearen txokoa bisitatzen ahal duzu. Jarri eroso. Oasi lasai mo-
duko bat da eguneroko kaosaren erdian. Arnas hartzeko eta hausnartzeko toki egokia da, batzuetan 
bakarka, beste batzuetan taldeka.  Bertan eseri eta gure ideiak partekatzen ditugu, ikuspuntu desber-
dinak entzun eta gure arteko arazoak konpontzeko gaitasunak ezagutzen ikasten dugu. 

GURE AUZOKO EMOZIOEN MAPAODS 
Aste batzuez Alde Zaharreko txoko ezberdinek eragiten zizkiguten emozioak islatuko zituen mapa 
paregabe eta berezi bat sortzeko lan zirraragarrian murgildu ginen. Libretak eta eremuko planoak 
hartuta, plazetan eta kaleetan barna ibili ginen 
oinezkoei auzoko hainbat tokirekin lotzen zituz-
ten emozioak zein ziren galdetuz. Hala, adibidez, 

elkarrizketatu gehienak bat zetozen Zaldi Zuriak edo San Jose plazak 
lasaitasun-sentsazioa ematen dutela, Gazteluko plazak konfiantza- eta 
adiskidetasun-sentsazioa edo San Ferminen horma-hobia dagoen to-
kiak alaitasuna transmititzen ziela esaterakoan.

EMOZIOEN SOSLAIAK 
Alde Zaharreko COworkidsen emozioak hainbat modutan landu genituen. ARTE-TERAPIAREN bi-
dez, haurrak paper jarraitu baten gainean etzan ziren beste haur batek haien silueta marrazten zuen 
bitartean. Ondoren, bakoitzak bere emozioak eta pentsamenduak adierazi zituen siluetako gorput-
zeko atal desberdinetan marrazkiak, eranskailuak eta ebakinak jarriz. Beren sentimenduen inguruan 
eta munduarekin nola elkarreragin nahiko luketen hausnartzeko aukera eman zien sormen-jarduera 

bat izan zen.
Halaber, emozioak landu genituen geuk egindako Memory baten bidez. Haurrei argazkiak atera genizkien keinuak egiten, 
eta haiek beren irudi propioak baliatuz, hainbat emozio identifikatu zituzten. 

AUZOKO BARATZEAN EKO-NEKTATZEN  
Belaunaldien arteko topaketa bat antolatu genuen baratzean eta bertan adinekoek eta haurrek ba-
ratzari buruzko ezagutzak partekatu zituzten: barazki eta fruta mota desberdinak, ereite-sasoiak... 
Helburu nagusia ezagutza- eta hausnarketa-trukea ahalbidetuko zuen eta baratzarekin lotutako eza-
gutza tradizionalen ikasketa baloratu eta sustatuko zuen elkarbizitzarako toki bat sustatzea zen.
Baratza zaintzea, nahiz eta txikia izan, gure mahaietara iristen diren elikagaiak landatzen dituzte-

nekiko enpatia garatzen eta errespetua handitzen lagundu zuen esperientzia izan zen. Bi balio horiek beharrezkoak eta 
premiazkoak dira gure bizitzak hobetu eta etorkizun hobeago baterantz urratsak egiteko.

ZABALGUNEA

EMAKUMEENDAKO ORRI-MARKATZAILEAK 
Zabalguneko COworkids gunea eta Emakumeen Etxea eraikin be-
rean daude. Emakumeen Eguna ospatzeko, elkarteko emakumeei 
orri-markatzaileak oparitu genizkien. Orri-markatzaileak egin bitar-
tean, gogoeta egin genuen honako galdera hauen bidez : zuen ustez, 
zergatik ospatzen da emakumeen eguna? zer lortu dute emakumeek 
azken hamarkadetan? Zuen ustez, zer hobetu behar da? Oso eztabai-
da interesgarria sortu zen nagusienen artean. Ondoren, orri-markat-
zailea emateko modua prestatu zuten. Elkarteko emakumeei ‘eskerrik 
asko hain borrokalariak izateagatik” esanen zietela erabaki zuten. Igo 
ginen, orri-markatzaileak eman zizkieten, dantzatu eta elkar besarkatu 
zuten, eta Emakumeen Eguna ospatu genuen. 

MISIOA: HAURREN ESKUBIDEEN 
ERRESKATERA 
Adi Ñuk tribuko entrenatzaile ausart guztiak!
Tragedia bat gertatu da munduan, haurren eskubideak 
lapurtu dituzte eta zuen laguntza behar dugu horiek be-
rreskuratzeko!  Erronka epiko baten aurrean gaude eta Ñuk 

tribuko kideek hainbat entrenamendu fase eta oztopo gainditu beharko dituzte 
mundu osoko haurrei poza eta eskubideak itzultzeko. Gainditutako proba bakoit-
za urrats bat izango da haurren justiziarako eta ahalduntzerako bidean.  Haurren 
eskubideak haien esku daude, eta guk bat egiten dugu UNICEFek proposatutako 
misio noble horrekin.

Hasteko, haurrekin hitz egin genuen des-
gaitasunari eta toki guztietan dauden oz-

topo arkitektonikoen ondorioz pertsonek eguneroko bizitzan 
aurkitzen dituzten zailtasunei buruz.
Auzoko mapak hartuta, gure inguruan egon zitezkeen oztopoak 
zein ziren ikustera irten ginen. Miaketaren ondoren behatutakoa 
partekatzeko eta eztabaidatzeko bildu ginen, eta oztopo horiek 
desgaitasuna duten pertsonen bizitzan nola eragiten duten 
hausnartzen hasi ginen. 
Azkenik, horma-irudi erraldoi bat egin genuen marrazki eta pro-
posamen guztiekin eta gure korridorean jarri genuen ikusten du-
ten guztiek horren kontzientzia har dezaten.

PEQUEÑOS EXPLORADORES 
PROMUEVEN LA 
ACCESIBILIDAD EN EL 
ENSANCHE  

BAT, BI, HIRU EGUZKI 
Hainbat astez jolas tradizionalak berreskuratu ditugu, eta horri esker haurrek adinekoen haur-garaiko 
jolasekin konektatzea lortu dugu. Hainbat jolasetan aritu gara, hala nola Bat, bi, hiru eguzki, herria 
lotan, sokatira, soka, goma, gurpil pneumatiko batekin jolastea jolastokian...
Halaber, topaketa bat egin genuen Lezkairuko haurrekin, jolas mota horiek kide gehiagorekin parte-
katzeko. 

ERMITAGAÑA-MENDEBALDEA

HAURREN ESKUBIDEEN EGUNA  
Haurren Eskubideen Eguna ospatu genuen Ermitagañako Haurren Sareko gainontzeko entitateekin 
batera, eta entitate bakoitzak sentsibilizazio-jarduera bat egin zuen auzoan.
COworkidsen, zentroa puxika zuriz eta esku zuriz margotutako kartoi-mehez apaintzen hasi ginen. 
Puxika zuriek xalotasuna sinbolizatzen dute eta margotutako eskuekin haur guztien eskubideak ba-
besteko eta sustatzeko elkartasuna eta konpromisoa irudikatu nahi izan genituen.

YINKANA INKLUSIBOA 
Jarduera horren bidez, adingabeek gozamena 
hartu zuten desgaitasun mota desberdinak (fi-
sikoa, ikusmenekoa, entzumenekoa...) dituzten 
pertsonekin enpatizatzeko hainbat erronka 
gainditzen zituzten bitartean. 

Begiak estalita zituztela, usainak detektatu, baloi bat arrapatu edo 
salto egin behar izan zuten hainbat probetan. 
Zeinu-hizkuntzan eta braille-hizkuntzan bidali behar izan zituzten 
mezuak. Zurrumurruaren jolasera jolastu zuten entzungailuekin. 
Hala, jolasaren eta sentsibilizazio-hitzaldi baten bitartez, desgaita-
sunen bat duten pertsonen lekuan jartzeko aukera izan zuten. 

TRIVIAL PLUS  
Gure kultura orokorreko ezagutzak neurtzea 
erabaki genuen Trivial lehiaketa berezi baten 
bidez. Erantzuna ez zekienari... irinez bete-
tako kuxin batekin igurzten genion aurpegia; ez 
dugu ez erraz ahaztuko arratsalde hartan ika-
sitakoa!

SUKALDARIAK EGUN BATEZ 
Zer behar da sukaldari izateko? Uniforme egokia izatea eta plater 
osasungarriak egiteko zer elikagai behar diren oso ongi jakitea. 
Inauteriak sukaldaritzari eskaini genizkion eta sukaldariz mozo-
rrotu ginen. Horretarako, koloretako kartoi-meheak erabili ge-
nituen gure txapelak diseinatzeko. Gainera, mantala originalak 

sortu genituen eta gure sukaldearen sinbolo zen koilara handi batekin eta gure elikagai 
gogokoenen marrazkiekin apaindu genituen. Elikadura osasungarriaren garrantziaren 
inguruan sentsibilizatuz.
Onena? Egun hori Donibaneko lagunekin partekatu genuela. 

Ikusi nahi duzu zein ongi 

pasa genuen? Ikusi bideoa 

QR kodearen bidez, 6.45 

minututik aurrera



COWORKIDS 

MEMORIA 2022-2023

17

ETXABAKOITZ 

IHES-JOKOA: MISTER 
CHILDRENEN 
LABORATEGIAN 
GILTZAPERATUTA 
Etxabakoitzeko haurrak la-
borategi misteriotsu batean 

kokatutako ihes-joko zirraragarri batean parte hartu 
zuten. Taldean lan egin behar izan genuen askota-
riko probak ebatzi eta Mister Childrenen maletatxo 
famatua aurkitzeko. Maletatxoak esperimentu eta 
osagai sekretuak zituen eta horri esker laborategitik 
ihes egiteko aukera izanen genuen.

ESTEREOTIPOAK APURTU 
DITZAGUN 
Egun batzuetan, adinekoekin lotu ohi diren 
estereotipoak apurtzea erabaki genuen.  
Parte-hartzaileei normalean estereotipoz 
beteta dauden esaldiak berriz ere idazteko 
gonbidapena luzatu zitzaien, hausnarketa 
eta sormena erabiliz. 
 Hala, estereotipoei aurre egiteak eta ani-
ztasuna aitortzeak duten garrantziaz kont-
zientzia hartzeko aukera izan genuen eta 
belaunaldien arteko harremanen balioa 
sustatu genuen.

AUZOA EZAGUTZEN  
Jarduera horretan, adingabeek auzoan gertatutako aldaketak behatu eta haiei buruz hausnartu behar 
izan zuten Udal Artxiboko argazki zaharren eta haurrek egindako egungo argazkien bidez. Ondoren, 
argazkien arteko desberdintasunak eta antzekotasunak identifikatu behar izan zituzten eta auzoa 
nola aldatu den hausnartu.

ASMA EZAZU NOR NAIZEN 
Jolas horren bidez hainbat pertsonaia famaturen identitatea asmatzeko desafioan murgildu ginen 
parte-hartzaileak. Biribilean eserita, eta bizkarrean pertsonaiaren izena zuen kartel bat genuela, ze 
pertsonaiaz ari ginen asmatu behar izan genuen.  Galderen eta pisten bidez, gure komunikaziorako 
trebetasunak, pentsamendu kritikoa eta talde-lana probatzeko aukera izan genuen. 

ITURRAMA
BIDAIA HANDIA DENBORAN BARNA 
Gure ingurua hobeki ezagutzeko eta gure hiriarendako hobekuntzak proposatzeko asmoz, auzoaren 
argazki zaharrak behatu eta horietan agertzen ziren lekuak topatzeko ibilalditxo bat gitea erabaki ge-
nuen. Kaleetan barna adineko bizilagunekin hitz egin genuen eta galdetu genien ea argazkiak ezagut-
zen zituzten, ea bazekiten leku horiek gaur egun non dauden eta ea orduz geroztik auzoak aldaketa 
handiak jasan dituela uste zuten.

MRS. KIDSEN LABORATEGIA 
Mrs. Kidsek sortutako munduko laborategirik ospetsuenean sartu ginen, bertan zain geneukan 
emakumea, plater berriak dastatzeko irrikaz, energia asko behar baitzuen esperimentu dibertigarriak 
sortzen jarraitzeko; horregatik lehiaketa batean parte hartu genuen, plastilina erabiliz! Bertan, hainbat 
plater nagusi eta postre sortu genituen taldeka, oso izen berezi eta gozoekin.

IRUDIMENA HEGAN 
Talde lanean aritzea maite dugu, horregatik elkar hobeki ezagutzeko eta lankidetzaren eta elkartasunaren balioa praktikan 
jartzeko hainbat jolas asmatu genituen. Hasteko, puxikak jaurti genituen parte-hartzaileen izenak gogorarazi eta ozenki 
esanez, ondoren gure izenak idatzi genituen puxika horietan bertan, airera jaurti eta bakoitzari berea emateko. Halaber, 
gure irudimena aske utzi genuen eta gure arte-lanak material entretenigarri batean islatu genituen: plastilinan! Elkarla-
nean, kartoi zati baten askotariko forma eta koloreak nahastu genituen gai libreko sorkuntza artistiko bat egiteko. Amaitu 
aurretik, lekeda eta purpurina jarri genien gure koadroei kutsu original eta distiraz betea emateko.

IKUSI GABE IRAKURRTZEA 
Ikusmen urritasunari buruz jabetzeko xedez, ‘Ikusi gabe irakurtzea’ izeneko jolasa egin genuen. Talde 
bakoitzak braille hizkuntzan idatzi zuen bere izena, buruz ikasi eta gero, bere izena eta besteena 
begiak itxita identifikatzeko. Azkenik ikusmen urritasunari eta desgaitasun hori duten pertsonen egu-
neroko bizitza errazteko erabiltzen ahal diren teknikei buruzko eztabaida egin zen.

LEZKAIRU

LASAITASUNAREN POTEA  
Sormen-laborategia haurrek ongizate emozio-
nala sustatzeko eta beren sormen-trebetasunak 
garatzeko hainbat teknika esploratzeko gune se-
guru eta aberasgarria da. Ikasturte honetan lan-
dutako gaietako bat ongizate emozionala izan da. 

Horretarako, Lezkairun, nork bere lasaitasunaren potea sortzera anima-
tu ginen. Teknika hori haurrei erlaxatzen eta beren emozioak kudeat-
zen laguntzeko erabili ohi da. Potea astintzean sortzen diren distirek 
eta elementu flotatzaileek lasaitzera eta baretzera gonbidatzen dute.  
Haur bakoitzari edalontzi bat gatz, folio bat eta plastikozko ontzi bat 
banatu zitzaien. Mahai gainean klarionak utzi genituen. Gero haiek fo-
lioan barreiatu zuten gatza eta hainbat koloretako klarionekin margotu 
zuten, eta ondoren plastikozko ontzian bota genuen. Amaitutakoan, 
bakoitzak bere beren gustuen arabera apaindu zuen ontzia gometsekin 
eta eranskailuekin.

EMOZIOEN HORMA-IRUDIA 
Ongizate emozionalari buruzko programazioaren esparruan, haurrei emozioen mapa bat egiteko 
proposatu genien. Oinarrizko 5 emozioak margotu zituzten (alaitasuna, tristura, beldurra, amorrua/
haserrea, nazka). Horrela noiz sentitzen diren identifikatu eta hitzez adierazteko baliatu dugu, are-
toko paretan egon baita ikasturtean zehar. 



COWORKIDS 

MEMORIA 2022-2023

22

GURE PIKTOGRAMA DISEINATZEN 
Parte-hartzaile bakoitzak Lezkairuko COworkids gunea irudikatzeko piktograma bat diseinatu zuen.  
Horretarako, lehenago, piktogramak zer diren eta zertarako balio duten ezagutu zuten. Amaieran, 
bozketa bat egin zen, egindako guztien artetik atean zein jarriko genuen aukeratzeko. Beste guztiak 
aretoan jarri genituen ikusgai.

DENBORAREN MAKINA  
Haurrak iraganeko erreportari bihurtu ziren eta adi-
neko pertsona batzuk elkarrizketatu zituzten. Den-
boraren Makina sortu genuen paper jarraituarekin 
eta denboran bidaiatzeko txartelak eman genizkien. 
Horrela, txikitan adineko pertsonen bizitza nolakoa 
zen jakin genuen, eta iraganeko mundua aztertu ge-
nuen. 
Gainera, jarduera hori prestatzeko, jolas tradiziona-
lak ezagutu genituen eta auzoan praktikatu geni-
tuen. 

MENDILLORRI

BELDUR IZUGARRIA 
Jarduera horren bidez gure beldurrik sakonenetan murgildu ginen. Kartoi-me-
heak eta errotulagailuak hartuta, marrazkietan islatu genuen beldur gehien 
ematen zigun hori. Gure irudimenetik sortutako munstroei eta egoera beldur-
garriei bizitza eman genien.   
Kartoi-mehearen beste aldean, beldurrak eragiten zizkigun sentsazio fisikoak 
idatzi genituen:  sabela nahastea, hotzikarak bizkarrean... Adierazkortasuna 
emateko beldurra emotikono batez lagundu genuen.
Baina ez hori bakarrik, izan ere, beldurrei aurre egin behar zaie eta kartoi-mehe 
zati bat gorde genuen beldur horri nola aurre egin idazteko. Gure beldurrak 
partekatu genituen eta ez geundela bakarrik konturatu ginen. Gainera, beldu-
rrak partekatuta, izuei aurre egiteko inspirazioa aurkitzeko aukera izan genuen.

ABRAKADABRA
Zenbat gauza egin ditzakegun naturak ematen dizkigun materialekin! Zuhaitzetako makilak, pinturak 
eta pitxiak erabili genituen gure makila magikoak sortzeko. Tamaina ezberdinetako makilak jaso eta 
pinturarekin, distirekin eta koloretako zintekin apaindu genituen. Ondoren, pitxiak aukeratu eta maki-
len muturretan itsatsi genituen, ukitu magiko bat emanez.  Magiaz beteriko eguna izan zen!

BELARREZKO PANPINA 
Lur pixka bat, haziak eta galtzerdi bat erabilita panpina bat sortzea sormena sustatzeko, gozatzeko 
eta naturarekin bat egiteko modu ederra izan zen. Testura ezberdinekin esperimentatzeko eta gure 
sorkuntzei bizia emateko aukera izan genuen. Lurra eta goma elastikoak erabiliz egin genituen su-
durra eta belarriak. Begitxo mugikorrak erabili genituen eta ahoa kartoi-mehe gorriz egin genuen. 
Ondoren, egunero ureztatu genuen panpinaren burua.  Belarrezko ilea hazten zitzaion bitartean, 

ingurumena errespetatu eta zaintzeari buruz aritu ginen eta gure ekintzek naturan duten eraginaz jabetu ginen. Zein ga-
rrantzitsua den gure ingurunea zaintzea!

ERABILERA BAKARREKO EDALONTZIEN TXAPELKETA
Mendillorriko COworkidsen birziklatzea zein garrantzitsua den badakigu. Horregatik, jostailu sinpleak 
sortu genituen, hala nola edalontziz egindako tiragoma, “pilota-edalontzia” eta minibasketa. Jostai-
lu horiek gainditu beharreko erronka eta jolasak egiteko baliatu genituen. Bost erronka zirraragarri 
proposatu genituen: pilota bat edalontzi batean hiru aldiz sartzea, tiragoma batekin edalontzi-dorre 
bat botatzea, pilotak minibasketean saskiratzea, edalontziei lastotxo batekin putz egitea eta hainbat 

edalontzitan pilota bati putz egitea hondoratu ez zedin. Erronka bakoitza gainditu ahala puntuak eskuratzen joan ginen. 
Azkenik, lortutako puntu guztiak batu eta gure trebetasunez eta esperientziaz gozatu ahal izan genuen.

MILAGROSA

PIKTOGRAMA INKLUSIBOAK, GURE AUZOA 
ERALDATZEKO  

Ikasturte honetan Ikaskuntza eta Zerbitzuko proiektu bat egin dugu, eta horren bidez sal-
tokiak, elkarteak, ikastetxeak eta Udaleko alorrak ere mobilizatu ditugu. Hainbat jolasen 
bidez, desgaitasunen bat duten haurrek beren eguneroko bizitzan dituzten zailtasunez ja-
betu ginen. Proiektu paregabe bat martxan jartzea erabaki genuen! Nafarroako Desgaituen 
Entitate Ordezkarien Batzordearekin (CERMIN), Nafarroako Autismoaren Elkartearekin eta 
auzoko beste hainbat entitaterekin elkarlanean aritu ginen. Proiektu hori premia baten 
kontzientzia hartzearekin batera sortu zen. Piktogramen diseinuak egiteari ekin genion eta 
Milagrosako saltoki eta elkarteetan zabalduz eman genion amaiera. Izugarrizko arrakasta 
izan zuen! Iruñeko Udalak, Milagrosako COworkidseko haurrek izandako esperientzia eta 
ekimen hori oinarri hartuta, piktogramak jarri ditu hiriko 14 auzoetako udalaren zentro ko-
munitarioetan. Udal-espazio horietarako sarrera pertsona guztiendako ulergarriagoa egi-
tea, eta beharrak asetuz eskubideak bermatzea izan da ekimenaren xedea.
Hala, toki-publikoak identifikatzen dituzten 120 piktograma baino gehiago jarri dira hiri 
osoan barna, ARASAAC Komunikazio Handigarri eta Alternatiboko Aragoiko Atariarekin 
lankidetzan.

Proiektuari buruz gehiago 

jakin nahi baduzu sartu 

bideora honako QR kode 

honen bidez: 

KULTURARTEKO ASKARIAK 
Kulturarteko askariak antolatzea gure saioetan familien parte-hartzea sustatzeko modu bikaina izan 
zen.  Beren herrietako askari tipikoak ekartzeko eskatu genien eta elkarren arteko ikasketa-giro di-
bertigarria sortu zen. Marokoko garaiba-galletak, Hondurasko panquequeak, Ekuadorreko ozpinetako 

ekuadortarrak, Kubako ‘frutabomba’ edo papaia eta abar dastatzeko aukera izan genuen eta plater eta kultura berriez be-
teriko askari batez gozatu genuen. Aldi berean, haurrek taldea osatzen duten herrialde ezberdinetako jolas tradizionaletan 
jolastu ziren.

EMOZIOEN GINKANA 
Milagrosako haurrak osasun emozionaleko proiektu batean murgil-
du ginen ginkana baten bitartez: hainbat proba eta erronkaren bidez 
emozioak gobernatzen ikasi genuen, besteak beste, Arrautzaren Erronka 
ezagunaren bidez, zeinetan haurrek arrautza gordin bat jaso eta puska-
tu gabe etxera eraman behar izan zuten. Jarduera horrek hauskorra den 
zerbait babesteko orduan arduratsu eta arretaz jokatzeak duen garrantzia 
irakatsi zigun.

ROCHAPEA

BELAUNALDIAK 
ELKARTUZ: MAHAI-JOKO 
DIBERTIGARRIA ADIN-
TARTE GUZTIENDAKO 
Sormen-laborategian, belaunaldien 
arteko harremanak lantzen dituen 

mahai-joko dibertigarri bat sortu genuen. Parte-hartzaileek 
adinekoekiko estereotipoak deuseztatu zituzten dinamika 
eta desafioetan murgildu ziren.  Jolasak adina kontuan hartu 
gabe elkarrekin ikasi eta jolastu dezakegula erakutsi zigun.

INKLU-HIRIA MAKETA 
Haurrak desgaitasunaren inguruan sentsibilizatzeko xe-
dez, % 100ean Inklusiboa den Hiriaren maketa diseina-
tu genuen plastilina erabiliz. Horretarako, lehenik auzoan 
barna ibili ginen desgaitasuna dutenendako egokituta 
ote dagoen aztertzen. Taldeka, beheititutako espaloiak, 
egokitutako zabuak, piktogramak saltokietan, oinezkoen 
pasabideak etab. behatu genituen, ideiak hartu genituen, 
eta gure proposamenak sortu eta gure inklu-hiria maketan 
islatu genituen. 

EMOZIOEN EGUNEROKOA 
Haur bakoitzarendako Emozioen Eguneroko bat egin genuen. Egunkari pertsonal horretan, hura be-
tetzeko jarraitu beharreko jarraibide batzuk agertzen dira, baita urduri edo triste daudenean lasait-
zeko jarraibideak, mezu positiboak eta hobeto sentiarazteko mezuak ere. Etxean edo COworkidsen 
jardueretan egitea proposatu genien. Gainera, Arrotxapeko COworkidsen, alaitasuna sentiarazten 
diguten jarduera dibertigarriak egitea bilatzen dugu beti: aurpegi-margotzea da gure gogokoenetako 
bat! 

HIRI-ARTEAREN HASTAPENAK: GRAFITI LANTEGIA 
Nerabeekin egindako grafiti-lantegian, hiri-artea esploratzeko aukera izan genuen. Nonahi arrasto 
artistikoak utzi zituen sormen- eta kolore-eztanda bat izan zen, artea dibertigarria eta eraldatzai-
lea dela erakutsiz, sormen-oztopoak apurtuz, pertsonei beren indibidualtasuna adierazteko aukera 
ematen baitie. Gainera, hiria zaindu eta artez apaintzearen garrantzia landu genuen. 

SANDUZELAI 

BIDAIA ISPILUAN BARRENA  
Aste hartan miaketa berezi bat egin genuen haurrekin: bidaia bat gure baitara. Koloretako arkatzak 
hartuta, ispilura hurbiltzen joan ziren. Bertan, adi-adi begiratu behar zuten euren burua, beren aurpe-
giaren xehetasunei erreparatuz. Baina hura ez zen ispilu arrunta, itxura fisikoa baino gehiago islatzen 
zuela ematen baitzuen. Haurren barrukoa, haien amets eta emoziorik sakonenak agerian jartzen zi-
tuela zirudien. Nork bere burua ezagutzeko lan dibertigarrian murgildu ginen, gure identitatea esplo-
ratzeko aukeraz eta munduaren aurrean egiaz garen bezala agertuz gozatu genuen.

PLASTILINAZKO MASTER CHEF 
Sanduzelain, hasteko, chef-txano batzuk egin genituen eta sukaldean sartu ginen plastilinazko han-
burgesa, pizza, entsalada eta izozki goxoak egiteko. Dieta osasungarriei buruz ikasi genuen gure sor-
mena aske uzten genuen bitartean. 

SANDUZELAI BIRTUALA 
Gure auzoa Minecraft Education Edi-
tion bideojokoaren agertokia izan da. 
Minecraft bideojoko ezagunaren bert-
sio berria da, tresna didaktiko moduan 
erabiltzeko sortua. Education Editio-

nek jatorrizko Minecraften ezaugarriak mantentzen ditu: 
jokalariari hainbat ezaugarri eta erabilgarritasun dituzten 
bloke eta objektuak ematen dizkio, horiekin agertokiak di-
seinatu, istorioak idatzi eta helburuak proposa ditzan, eta 
hezitzaileendako pentsatutako tresnak ere baditu, ikasteko 
guneetan erabili ahal izatea errazteko.
Sanduzelain elkarlan bidezko auzoaren eraikuntza komuni-
tarioa proposatzeko hautatu genuen bideojoko hau. Bertara-
tutako haurrek Sanduzelai birtuala eraikitzea da lantegiaren 
xedea. Horretarako, auzoan nahi lituzketen egitura berriak 
proposatu dituzte eta jokoaren barruan eraiki dituzte. Par-
te-hartzaileek zinema-areto bat, kafetegi bat eta museo bat 
ere diseinatu dituzte. 

DONIBANE 

JOLASAK DISEINATZEN BIZI 
KALITATEA HOBETZEKO 
Elkarlanean jardun ginen desgaitasun intelektua-
la duten pertsonendako komunikazio-tresnak di-
seinatzen. Sorkuntzen artean, nabarmentzekoak 
dira piktogramen taula bat eta memoria-jolas 

egokitu bat.
Horren bidez, desgaitasunen bat duten COworkidseko kideetako ba-
ten bizi kalitatea hobetzeko eta autonomia sustatzeko ekarpena egin 
nahi izan genuen, eta modu eraginkorragoan komunikatzeko baliabi-
deak eman. Bizitza errazten geniola pentsatzeak izugarri motibatu 
gintuen.

EMOZIOEN HIRIA  
Urrian eta azaroan emozioen lanketa sustatzeko 
jarduera sorta bat egin zen, haurren eskubideen, 
osasunaren aldeko hezkuntzaren eta Garapen Ja-
sangarrirako Helburuen garapenaren esparruan.
Haurrek beren emozioak arakatu eta adierazi zi-

tuzten ipuin-kontalaritzaren bidez eta karetak eta emozioen txapelak 
eginez; aplastilina, puxikak eta beste hainbat material erabili genituen 
adierazpen plastikoa egiteko. Gainera, kalera atera ginen oinezkoei 
ongizate gehien eragiten dienari buruzko inkesta bat egitera. Haurrek 
asko gozatzen dute horrekin. Gure ikerketaren emaitza emozioen-hiria 
asmatzea izan zen.

DESGAITASUNA LANDUZ ETA 
INKLUSIOA SUSTATUZ. BISITA 
ANFASERA 
Denok gara paregabeak, bereziak eta desberdi-
nak!
Ikasturte honetan, auzo askotan desgaitasuna 

duten pertsonekin lan egiten duten hainbat entitaterekin lanean aritu 
gara. Lezkairun eta Zabalgunean Down Sindromearen elkartearekin 
lan egin dute. Milagrosan Nafarroako Autismoaren elkartearekin. Eta 
Donibanen, Alde Zaharrean eta Txantrean ANFASekin elkarlanean 
aritu gara. Lantegia gune seguru bat izan zen haurrek desgaitasuna 
duten pertsonei galderak egiteko eta haien errealitatea hobetu ulert-
zeko eta haur guztiek eskubide berak dituztela ezagutzeko. 

ADINEKOEKIN GURE AUZOKO HISTORIA ESPLORATZEN   
Belaunaldien arteko harremanei buruzko COworkidsen programazioaren barruan, ibilbide dibertiga-
rriak egin genituen gure auzoan, denboran zehar zer bilakaera izan duen ezagutzeko. Udal Artxiboan 
eman zizkiguten argazki zahar batzuk eraman genituen, auzoa aspaldi nolakoa zen alderatu ahal iza-
teko. Ibilaldian adinekoek lagundu ziguten eta testigantza baliotsuak eman zizkiguten honako hauei 
buruz: iraganeko bizitza nolakoa zen, non eta nola bizi ziren txikitan, zertan jolasten ziren, zer izan 
nahi zuten nagusitan, edo aisialdian zer egitea gustatzen zitzaien. 
Belaunaldiak elkartzeko eta istorioak partekatzeko aukera berezia izan zen. Adineko pertsona bat-
zuek, unea betikotu nahi izan zuten eta gurekin batera egin zuten taldeko argazkia.

TXANTREA

ANIZTASUNAREN ANTIFAZA JANTZITA PASEATZEN 
Zenbait egunetan zehar ikusmen urritasunari buruz sentsibilizatzeko jarduera bat egin genuen. Ho-
rretarako, antifaz batzuk egin genituen eva-goma erabilita. Ikusmenik gabe eguneroko jarduerak egi-
tea zein zaila den esperimentatu genuen, esaterako, Txantrean barna ibiltzea. Gainera, denendako 
ingurune inklusibo eta segurua izateak duen garrantziaz hausnartu genuen.

NATURA ZAINTZEN 
Txantrean Naturaren Mundu Eguna ospatu genuen hurbilen (zentro komunitarioan bertan) genituen 
loreak ezagutuz. Gure loreak ere diseinatu genituen papiroflexiari eskainitako arratsalde batean. Na-
turaren Egunak aukera eman zigun flora eta fauna basatiaren edertasuna eta aniztasuna ospatze-
ko eta ekartzen dituzten onura ugarien eta gure ingurune naturala zaintzearen beharraren inguruan 
kontzientzia hartzeko. 

Egun haietan loreek eta landareek oreka ekologikorako eta planetaren osasunerako duten garrantzia ezagutu genuen. 
Landareek airea garbitzen dutela, erleei elikadura ematen dietela eta ingurua apaintzen dutela ikasi genuen.  
Landareak zaintzearen garrantziaz kontzientzia hartu genuen, eguzki argi eta ur nahikoa jasotzen dutela ziurtatu behar 
dugula. Arduratsuak izatera eta landareak erregularki ureztatzera animatu genituen.

EMOZIOEN MUNSTROA 
Jardueraren helburua beren emozioak aztertu eta ulertzen laguntzea izan zen, bai eta emozioetako 
bakoitza ikusizko irudikapen batekin lotzea ere. Hasteko, irudimena erabiltzera animatu genituen 
munstro ezberdinak diseinatu eta bakoitzari berariazko emozio bat esleitzeko. Aztertu nahi zuten 
edozein emozio aukeratzen ahal zuten: alaitasuna, tristura, haserrea, beldurra edo ustekabea. Hel-
burua: gure emozioak antzeman eta gobernatzen ikastea. 

Hiria eraikitzen 
Kirol-, kultura- eta teknologia-jarduerak

COworkidsek aisia anitza, osasuntsua, doakoa eta unibertsala eskaintzen du Iruñeko haur eta nerabeendako. Denbora 
libreko jardueren bitartez, COworkids udal-lantaldeak prebentziorako eta haurren parte-hartzea sustatzeko lan egiten du.

Hori horrela, sormen-laborategiaz, joko anitzez eta eskola laguntzaz gain, COworkidsek, astero, Iruñeko hamalau auzoe-
tan, hiriko haur guztiendako zabalik dagoen kirol-, kultura- eta teknologia-programazio bat garatzen du. Hala, honako 
hauek sustatzen ditugu: ongizate fisikoa zein emozionala, adiskide berriak egitea aisiaren bitartez, aztura osasungarriak, 
STEM hezkuntza aro digitalean sortu direnendako eta sormena dantzaren edo antzerkiaren bidez. 

SASKIBALOIA 

XAKEA

PILOTA

Ezagutu ezazu Milagrosako 
Afrikako dantzetako taldea 

Navarra TVren erreportai honen 
bidez (12.30 minututik aurrera)

Antzerki taldean zer egiten 
dugun ikusi nahi duzu? Ikusi 
ezazu bideoa QR kodea era-
biliz, 9.20 minututik aurrera

Ezagutu larunbatean ‘Breaking 
dancearen hastapenak’ lantegian 

egin genuena, honako bideo 
honetan (12.30 minutuan)

Ezagutu ezazu Txantreako 
Minecraft-taldea honako 

bideo honen bidez

DANTZAK: ZUMBA 
ETA AFRIKAKO DANTZAK

ANTZERKIA

STEM-JARDUERAK: 3D  
DISEINUA ETA BIDEOJOKOAK

COWORKIDS LARUNBATAK: GINKA-
NAK, RUBIKEN KUBOA, ARTE ESZE-
NIKOAK ETA PIRAGUISMOA. 

FUTBOLA ETA 
ARETO-FUTBOLA

QR kode honen bidez bideo 
bat ikusten ahalko duzu; bideo 
horretan,Osasuna Fundazioak 
COworkidsen futbol-entrena-
menduetan egiten dugunaren 
berri ematen du (14.30 minu-

tutik aurrera 

Mezu hori helarazi genien 2300 haur baino gehiagori 2022ko Eguberrietan. Puzgarriak, eskulanak eta zaldiko-mal-
dikoa instalatu genituen COworkids karpan. 2 hiri-kanpaldi egin genituen, 3 eta 12 urte bitarteko 120 haurrendako 
Iturramako Ikastetxe Publikoan eta Cardenal Ilundain Ikastetxean. Eta Etxabakoitzen eta Buztintxurin, 80 haurrek kirol 
anitzeko egunez gozatzeko aukera izan zuten. 

Eskola-oporrak heltzen direnean, Udaleko COworkids lantaldeak Iruñeko familiei Eguberriez, Aste Santuaz eta udaz 
gozatzeko askotariko aukerak eskaintzen dizkie. 

AUSARTU ZAITEZ AMETS EGITEN!

Aste Santuko hiri-kanpaldiak ardatz 
hartzen du, urtero, Haurren Eskubideen 
Hitzarmenean jasotako jolaserako es-
kubidea. Aurten, 130 haurrek parte hartu 
zuten giza-eskubideen festa galaktikoan, 
txaranga bat ere izan genuen bertan! Ige-
riketan, saskibaloian, xakean, pilotan eta 
padelean aritu ziren eta primeran pasa 
zuten aire zabaleko askotariko jolasetan. 

JOLASEAN ULERTZEN DUGU ELKAR 

Hiri-kanpaldiak

Haurrek Eguberrietako karpan 
nola gozatu zuten ikusi nahi 

duzu? Ikusi ezazu bideoa, 
9.30 minututik aurrera, ho-
nako QR kode hau erabiliz

Ezagutu nolako izan zen Aste 
Santuko kanpalekua honako 

bideo honetan: Bideora 
sartzeko QR kodea

Udako hilabeteetan, COworkidsen programazioa biderkatu egiten da eta zortzi kanpaldi mota eskaintzen ditu, gus-
tu guztietarako: igerileku-kanpaldiak, kirol anitzeko kanpaldiak, irteerak hondartzara, hiri-kanpaldiak, nerabeendako 
EKOkanpa. Guztira, 820 haur eta nerabek parte hartu dute 2023ko udan gure udal-lantaldeak antolatutako jardueretan. 

ZENBAT KOLORE, HAINBAT GUSTU

Haur eta nerabeen parte-hartzea

COworkids programaren zutabeetako bat haurren eta nerabeen parte-hartzea sustatzea da. 
Iruñeko Udalak UNICEFek sustatzen duen Haurtzaroaren Hiri Adiskide gisa haurrekin hartzen 
duen konpromisoa da. 

2022-2023ko ikasturtean, Iruñeko Haur eta Nerabeen Mahaia hainbat aldiz bildu da, batez 
ere Iruñeko Haur eta Nerabeen II. Planerako proposamenak egiteko. Gainera, partaidetzari 
dagokionez honako mugarri hauek dira aipagarrienak. 

2022ko azaroaren 4an, 5ean eta 6an Cáceresen UNICEFek Espainiako 
Gobernuaren eta Extremadurako Juntaren laguntzarekin antolatutako 
Haur eta Nerabeen Partaidetza-organoen Estatuko VII. Topaketa egin 
zen Haurtzaroaren Hiri Adiskideak programaren barruan. Lehenengoz, 
Iruñeko Udalak Espainiako 60 udalerritako 177 haur eta nerabe elkartu 
zituen topaketa batean parte hartu zuen. Hiru nerabe, Darío, Santiago 
eta Oihane, eta udal-programaren koordinatzailea, izan ziren Iruñeko 
ordezkariak.

Hiruretako bakoitzari ingurumenari, landa-eremuen despopulazioari 
eta bidegabekeriei eta giza-eskubideei buruzko gaikako lantalde bat es-
leitu zitzaion. Hainbat proposamen landu ondoren, topaketaren azken 
egunean manifestu bat aurkeztu zuten UNICEF Españako zuzendari 
exekutiboaren eta UNICEF Extremadurako lehendakariaren aurrean. 
Besteak beste, honako hauek eskatu zituzten: benetan inklusiboa den 
hezkuntza baterako baliabideak, inbertsio gehiago osasun mentalean, 
behar duten familiendako laguntza gehiago eta horiek eskuratzeko 
erraztasun gehiago, bai eta ur-kontsumoari mugak jartzea, ur-erreser-
bak areagotzea eta hondakinen sorrera murriztea ere. 

HAUR ETA NERABEEN PARTAIDETZA-ORGANOEN ESTATUKO VII. 
TOPAKETA

UNICEFen Nafarroako Komiteak, 2023ko martxoaren 17an, gogoeta foro bat antolatu zuen Nafarroako Parlamentuan, 
instituzioen eta gizarte entitateen ikuspuntutik eztabaidatzeko haurren etorkizunari buruz. Iruñeko Udalaren ordezkariak 
Miguel eta Marta izan ziren, 

Miguelek Nafarroako Parlamentuko kideei Iruñeko Udalak haurrek proposatuta abian jarri dituen ekimenak aurkeztu ziz-
kien, esaterako. Bestalde, Martak Nafarroako Gobernuko “Gure etorkizunaren protagonistak gara” prestakuntza saioetan 
sortutako Iruñeko Haur eta Nerabeen Mahaiko ordezkarien proposamenak aurkeztu zituen. 

“NAFARROA 2030” HAURTZAROARI BURUZKO GOGOETA FOROA

Alexiak, Stevenek, Danik eta Miguelek, 2022ko “Brusela helmuga” programan parte hartu zuten 14 eta 17 urte bitarteko 
lau ikaslek, “COworkids enbaxada” proiektua sortu dute. Nerabe gazteek hiriaren orainarekin eta etorkizunarekin duten 
konpromisoa sustatzeko ekimena da, gizarte anitza, jasanbera eta aktiboa sustatzeko xedez. COworkids enbaxadak nera-
be gazteei prestakuntzarako, egunerokotasuneko gaiei buruz eztabaidatzeko, gozatzeko eta adiskideak egiteko gune bat 
eskaintzen die, bai eta, aste barruan, boluntario-lanak egiteko ere. Hilero prestakuntza jasotzeko gai bat aukeratu dute. 
Adibidez, UNICEFen Nafarroako Komiteak osasun mentalari buruzko saio bat eman du eta Human AI taldeak Inteligentzia 
Artifizialari buruzko prestakuntza bat. Gainera, bakoitza COworkidsen aritu da boluntario Pamplonistas udal-programa 
berriaren bidez. 

COWORKIDS ENBAXADA

Bestalde, Enbaxadak gizarte-ekintzako hainbat ekimen sustatu ditu. Ikasturte honetan egin diren bi ekimenak honako 
hauek dira: 

Azaroan eta abenduan, Enbaxadako nera-
be-talde bat ostiralero bildu zen adinekoen 
talde batekin. Topaketa horien xedea adine-
koei telefonoa erabiltzen irakastea izan zen: 
aplikazioak (WhatsApp, Googgle Maps...), ar-
gazkiak egin eta bidaltzea, interneteko bilake-
tak egitea... Horiek egin bitartean, adinekoek 
eta gazteek anekdota dibertigarriak partekatu 
zituzten. 

- BELAUNALDIARTEKO OSTIRALAK

Ikusi ezazu belaunaldiarteko 
ostiralei buruzko bideoa, 

honako QR kode hau erabiliz

“Baloi zulatua, inguru hobetua” lelopean, Danielek –Enbaxadako kidea– berde-
guneak sortzea proposatu zuen saskibaloia oinarri hartuta. Nafarroako Saskiba-
loi Federazioarekin lankidetzan, COworkidsek hondautako baloiak bildu zituen, 
beste erabilera original bat emateko. Erditik ebaki eta hustu egin behar dira. Erdi 
bakoitzarekin, hezkuntza premia bereziak dituzten pertsonek loreontzi ekologi-
koak diseinatu zituzten. Kasu horretan, Iturramako COworkids eta Andrés Mu-
ñoz HBIPa elkarlanean aritu ziren. Ikastetxeko ikasleek beren ‘Baloiontziak’ sortu 
zituzten, haien gaitasun kognitiboak, sormena eta ingurumena hobetzea izanik 
xedea.

- BALOIONTZIAK

Brusela helmuga 2.0: Erasmus+ proiektua
Bigarren urtez jarraian, Europako Batzordeak “Brusela helmuga” proiektua finantzatu du, Erasmus+ 
programaren bidez. COworkidsek diseinatutako eta gauzatutako proiektua da Iruñeko nerabeen-
dako zerbitzu unibertsala eta doako hau.

Proiektuaren helburuak honako hauek dira: Iruñeko Nerabeen artean Europako Batasuneko kide izatearen sentimendua sustatzea, 
Europako instituzioen ezagutza sustatzea eta hainbat gaitasun eta balioren garapena bultzatzea, hala nola ahalegina, jarraikitasuna, 
talde-lana eta ahozko komunikazioa.

Bigarren edizioan, guztira Iruñeko 26 ikastetxetako 84 nerabek parte hartu dute: FEC Vedruna, Sagrado Corazón, La Compasión 
Escolapios, Medillorri BHI, Luis Amigó, Jesuitas, Sagrado Corazón BHI, San Fermin ikastola, Liceo Monjardín, Eunate BHI, Plaza de la 
Cruz BHI, Nª Señora del Huerto, Sta María La Real Maristas Pamplona, Basoko BHI, Jaso ikastola, San Cernin, Irubide BHI, Dominicas 
Pamplona, Biurdana BHI, Teresianas, Jesuitinas Pamplona, Iturrama BHI, Padre Moret Irubide, Navarro Villoslada BHI, Iparralde ins-
titutua eta Iruñeko Institutu Ebanjelista.

7 astez, 84 nerabeek guztira 14 prestakuntza-hitzaldi jaso zi-
tuzten Europar Batasunari, giza-eskubideei eta Garapen Jasan-
garriko Helburuei buruz, honako hizlari hauen eskutik: Equipo 
Europa elkartea, Europe Direct Nafarroa, Innovactoras elkartea, 
Nafarroako GGKEen Koordinakundea eta Ingurumen Hezkunt-
zako Museoa. Gainera, hiru ostiraletan online-jarraipena izan 
zuten, gizarte proposamenak diseinatu ahal izateko. 

Martxoaren 15ean, nerabeek Kanpoko Epaimahai baten aurrean aurkeztu zituzten beren proposamenak eta hark Bruselara bidaiatzeko 
6 nerabe aukeratu zituen. Proposamenak baloratu zituen epaimahaia honako profesional hauek osatu zuten: Isabel Macías Nafarroako 
Gobernuko Kanpo Ekintzako Zuzendaritza Nagusiko Koordinazio eta Sustapeneko ataleko burua, Raquel Ezquerra Nafarroako Gazte-
riaren Institutuko Europako Gazteriako Programetako arduraduna, Marian Pascual Nafarroako GGKEen Koordinakundeko Hezkuntzako 
Teknikaria, Javier Larequi Equipo Europa Navarra elkarteko kidea eta Blanca Ezponda Innovactoras elkarteko kidea. Iruñeko Udalaren 
aldetik, Fernando Aranguren Gazteriako zinegotzia eta Conchi Mateo Komunitate Ekintzako Alorreko zuzendaria bertaratu ziren. Gai-
nera, UNICEFen Nafarroako Komiteak begirale gisa parte hartu zuen.

Epaimahaiak, besteak beste, honako adierazle hauen inguruan baloratu zuen proposamen bakoitza: aurkezpenaren argitasuna, eta 
edukia GKHekin eta Europar Batasunaren eskumenekin lerrokatuta egotea. Balorazio hori egin aurretik, COworkidseko lantalde tek-
nikoak ere baloratu zituen proposamenak, honako adierazle hauek kontuan hartuta: talde-lana, gainontzekoen iritziak errespetatzea, 
gizarte-sentsibilitatea eta proaktibitatea, besteak beste.

HELBURUAK:

PARTE HARTZAILEAK: 

PRESTAKUNTZA-PROZESUA: 

GIZARTE PROPOSAMENEN AURKEZPENA: 

Bidaiaren lehenego egunean, Europako Historiaren Etxea bisitatu zuten, Nafarroak Bruselan duen Ordezkaritza ezagutu zuten, 
Europar Batasuneko Hezkuntza, Gazteria, Kirol eta Kulturako Zuzendaritza Nagusiko José Manuel Fernández Arroyorekin bildu 
ziren. Jarraian, Eskualdeetako Lantaldearen egoitza (CdR) bisitatu zuten eta Europako Parlamentuko hemizikloan Europako Eko-
nomia eta Gizarte Lantaldearen saio bat ikusteko aukera izan zuten.

Bruselara bidaia Nafarroak Bruselan duen Ordezkaritzaren eta Nafarroako Gobernuko Europe Direct Nafarroa lantaldearen lanki-
detzarekin antolatu zen.

Carlos (14), Itziar (16), Santiago (17), Javier (14), Itzar (15) eta Lorea (16) hautatu zituen kanpoko epaimahaiak Bruselan 6 egun igarot-
zeko, Celia Pinedo COworkidseko Udal Programaren Koordinatzaileak eta Inés Lobera eta Adriana Baines COworkidseko Gizar-
teratzeko Teknikariek lagunduta. 

BRUSELARA BIDAIA: 

Maiatzean eta ekainean, nerabeek beren ikastetxeetan ibili ziren haien esperientzia kontatu eta Europar Batasuna gazte gehiago-
rengana hurbiltzeko. 

SENTSIBILIZAZIOA IKASTETXEETAN: 

Bigarren egunean, Pilar Durán Espainiak Europar Batasunean duen Ordezkaritza Iraunkorreko sailburu autonomikoarekin eta Eu-
ropar Batzordeko Nekazaritzako Zuzendaritza Nagusiko María Gaforekin bildu ziren. Ondoren, Europako erakundeetan lan egiten 
duten gazteekin bildu ziren: Joao Vargas Mota, Ekonomia eta Finantza Gaietarako Zuzendaritza Nagusiko ekonomialaria eta analista, 
eta José González de Chaves, Europako Batzordeko Merkataritzako Zuzendaritza Nagusiko teknikaria.

Hirugarren egunean, Europako Eskola – campus 
nagusia Brujasen duen graduondoko Europako 
ikasketen erakundea– dagoen Belgikako hiria 
bisitatu zuten. Bidaia amaitzeko Mini Europa eta 
Atomium bisitatu zituzten eta ginkanak egin zi-
tuzten Bruselako hirian barna.

Sare-lana
COworkidseko jarduera guztiak 2030 Agendarekin bat datoz, batez ere, helburuak lortzeko aliantzekin lotuta dagoen Garapen Jasanga-
rrirako 17. Helburuarekin. Zehazki. 17.17 helburuak eremu publikoaren, publiko-pribatuaren eta gizarte zibilaren artean aliantza eraginko-
rrak eratzea sustatu eta bultzatzeko beharra ezartzen du. 
Hori dela eta, haurren eskubideak betetzen direla bermatzeko eta haurren interes nagusiak zaintzeko, Iruñeko haur eta nerabeen gara-
penaren eta ongizatearen alde lan egiten duten gizarte eragileekin sare-lana egiten dugu COworkidsen. 
Sare-lan horrek Udaleko alorren arteko barne-koordinazioa zein kanpo-koordinazioa dakar, erakunde publikoekin, pribatuekin eta gizar-
tearekin. 

- Boluntariotza sustatzea: “Pamplonistas” boluntarioendako 
udal-zerbitzu berriaren sorrerak boluntarioen lana berpiztu du 
COworkidsen. 250 pertsonak baino gehiagok lagundu dute progra-
mako jardueretan ikasturte honetan. Pamplonistas zerbitzuko bo-
luntarioak elkartasun, konpromiso, bizitasun eta proaktibitate eredu dira hiriko haurrendako. 

- Iruñeko Haur eta Nerabeen II. Plana (2023-2027 
Ikasturtean zehar, Udal-alor guztien arteko koordinazioa esponentzialki sustatu da 
Haur eta Nerabeen II. Plana diseinatzeko. Plana diseinatzeko prozesua COworkids 
programak gidatzen du, Udaleko Estrategia Bulegoarekin batera estuki lan eginez diagnostikoa egiteko, bai eta udal-alor 
guztiekin ere, jarduketa-ildoak diseinatzeko. 

- Prebentzio-protokoloa: COworkidseko gizarteratzeko lantalde teknikoak programako parte-hartzaileen jarraipen pert-
sonalizatua egiten du, psikologo eta pedagogoaren ondoan. Zaurgarritasun zantzuak antzematen direnean, Gizarte Zerbit-
zuetako Alorreko Haurtzaroko Programarekin koordinatzen da. Hala, COworkidseko udal lantaldeak Auzo Unitateetako udal 
lantaldeekin modu koordinatuan lan egiten du. 

BARNE ANTOLAKUNTZA: 

Eta zu, jardueren memoria hau irakurtzen ari zaren hori, eta COworkidsen 
zauden hori; zu ere sare honen parte zara. Eta zurekin batera, hiria haurren 

begiradatik eraikitzen jarraituko dugu. 

MILA ESKER!

- Haurren sareak: Ikasturte honetan, gizarte-eragile komunitarioekin egiten den sare lana finkatu da, funtsezkoa baita hau-
rren ongizaterako. COworkidseko udal-lantaldea Iruñeko Haurren Sareetako kide da, ikastetxeekin, osasun-zentroekin, poli-
zia komunitarioarekin eta auzoetako haurrendako garrantzitsuak diren beste eragile batzuekin batera.

- Haurtzaroaren Hiri Adiskidea: Iruñea Haurtzaroaren Hiri Adiskide aintzatespenaren esparruan, COworkidsen Koordina-
zio-taldea hilero biltzen da UNICEFen Nafarroako Batzordearekin, udal-programaren aurrerapenen jarraipena egiteko eta 
haurren eskubideak betetzen direla bermatzeko. 

- Praktiken plana: 2022-2023ko ikasturtean, 50 pertsona baino gehiagok egin dituzte praktikak COworkidsen, honako 
hauekin sinatutako lankidetza-hitzarmenei esker: Nafarroako Unibertsitatea, Nafarroako Unibertsitate Publikoa, Urrutiko 
Hezkuntzarako Unibertsitate Nazionala, Nafarroako Eskola Politeknikoa, Nafarroako Hezitzaileen Eskola eta aisialdiko eta 
denbora libreko eskolak (Urtxintxa edo Mikudala, adibid). 

KANPO-KOORDINAZIOA: 

- Familiak: COworkids ez dago haur eta nerabeei zuzenduta bakarrik; familiekin egiten den lanerakoa ere funtsezkoa baita. 
Aldizkako orientazio psikologikoa eskaintzen dugu, saioak antolatzen ditugu familiekin eta Zurekin hazten gurasotasun posi-
tiboko programa koordinatzen dugu.


